Pwemyé
Lét-la Pol Ekwi Sé Moun Légliz

Tesalonnika-a
Pol sété an zapot, an konmisyonné Bondyé
té chwazi pou établi légliz. I établi an légliz an
Tesalonnika ki té pli enpotan vil an péyi Masédonnya

ki té anba kondwit Ronm. La té ni dé san mil
(200,000) moun ki té ka westé an vil-la €épi la té ni

an pil Jwif anpami yo. Sé Jwif-la té bay Pol an chay
opozisyon paskiyo té jalou mannyé sé moun-an té
ka kwe konmisyon’y konsené Jézi Kwi, épi mannye
an pil moun, ni Jwif ni moun ki pa Jwif, te ka swiv
li.

Sé Jwif-la fe Pol kité Tesalonnika byen vit, épi
apwé sa, le i té an vil Korint, kanmawad li
Timofi vin jwenn li la épi i wakonté Pol mannye
sitiwasyon-an té yé an légliz Tésalonnika-a.

Kon sa pwemyé lét Pol ékwi bay sé jan
Tésalonnika-a sété pou ankouwajé sé ich Bondyé-a
ki té la-a. I ékwi lét sala pou moutwé i té kontan
mannye yo té kontiné ka kweé an Jézi Kwi épi
yo doubout fo anba pésikasyon. Epi i di yo anko
mannye pou yo vivdwet ek mannye pou yo viv on
lavi ki ka plé Bondyé. Ek Pol té vlé yo konpwann
seten kwésyon ki té ka alé anpami yo: Ki le Jézi
Kwi kay viwé anko? Es sé moun-an ki té ja mo-a
ki té kwe an Jézi-a kay ni lavi étonnel 1é Jézi Kwi
kay viwé? Pol pwan pwivilaj sala pou di yo pou
sa kontiné twavay evek tjenbé fo paditan yo ka
éspéyé pou le Jézi kay witounen.

1 Mwen menm Pol, ansanm ek Saylas evek
Timofi, ka voyé bonjou bay zot ki an légliz vil
Tesalonnika-a, z0t ki moun Bondyé Papa-a evek
Jézi Kwi Senye-a. Nou ka mandé Bondyé pou’y
moutwé’'w lagwas li épi pou’y ba’'w lapé an tje’w.

Pol Ka Wimesyé Bondyé Pou Sé Moun Légliz
Tésalonnika-a
2 Nou toujou ka wimesyé Bondyé bay zot tout
épi nou toujou ka chonjé’'w an lapwiyé nou. 3 Nou
toujou ka wimeésyé Bondyé Papa nou pou mannye
ou ka viv byen paski ou nilafwa an Jézi Kwi, épi ou
ka twavay wéd paski ou ni lanmityé an tje’'w, épi
nou chonjé mannye ou doubout fo paski ou sav ou
kay viv an syel pou tout tan épi Jézi Kwi Senyé nou.
4 Fwe ek se, nou sav Bondyé enmen’'w an pil
épi i té chwazi'w pou sa li menm. > Nou sav sa
paski sé pa té evék pawol tousel nou té ba’w Bon
Nouveél-la konséné Jézi Kwi, mé ou té asiwé sa nou
té ka di'w-la sété lavéwité paski Bondyé moutwé'w
pouvwa’y, épi Lespwi Bondyé fe’'w kwe lavéwité-a.
Ou konnet mannye nou viv an bon lavi douvan'w.
Nou fe sa pou byen'w. 6 Ou swiv egzanp nou épi
ou swiv egzanp Senye-a, épi menm si ou té soufe
an p11 ou wisivwe konm1syon an nou mennen ba
ou-a épi tjé kontan ki soti an Lespwi Bondyé. 7 Sé
kon sa ou vini an bon égzanp pou tout sé moun-an
ki kwe an Jézi-a ki an péyi Masédonnya épi Akéya-
a. 8Sé pa an Masédonnya épi Akéya tousel ou simen
konmisyon Senyé-a, mé toupatou nou alé nou ka
tann moun ka di mannyeé ou ni lafwa an Bondyé.
Sé sa ki fé la pa ni anyen nou bizwen di anko
9 paski tout sé moun-an ka di mannye ou wisivwe

nou le nou té vizité¢'w. Yo ka di mannyé ou pa
ka adowé imaj anko, mé ou ka adowé épi obéyi
Bondyé, sel Bondyé-a ki ka viv-la, 10 épi yo ka di
mannye ou ka éspéyé Jézi, Gason Bondyé, ki kay
vini soti an syel. Sé Jézi Bondyé wésisité ek sé li ki
ka chapé nou anba waj Bondyé ki ka vini-an.

2

Twavay Pol an Vil Tésalonnika

1Fwe ek sé, ou menm konneét byen vizit-la nou té
bay zo0t-la pa té an ven. 2 Ou konnet mannye yo té
maltwété nou an vil Filipay épi yo té ensilté nou
avan nou té vini an vil Tésalonnika. Magwé nou
té jwenn an pil opozisyon an vil ou-a tou, Bondyé
ban nou fos ek kouway pou nou poté Bon Nouvel
li-a ba’'w. 3 Sa nou ka di'w-la sé pa manti nou ka
mantininoupakadi'wsaépianvyélidé antétnou
ni nou pa ka éséyé kwennen'w, 4 mé nou toujou
ka palé sa Bondyé vlé nou di paski i wé nou té vo
pou poté Bon Nouvel-labay moun. Nou paka éséyé
plé nonm, mé nou ka plé Bondyé paski i konneét
tout lidé ki an sevel nou. 5 Ou konnét byen nou
pa vini pou sa flaté’w, ni nou pa vini ek bel pawol
pou nou té sa kwennen’'w pou’'w sa ban nou lajan.
Sé Bondyé menm ki témwen nou. 6 Nou pa té ka
chaché pou moun di ki mizi bon nou bon, ni ou ni
1ot moun.

7 Kon zapot Jézi Kwi, nou té sa oblij¢’'w ban
nou sa nou bizwen mé nou pa fe sa. Mé nou
té janti épi’'w, menm kon yon manman ka otjipé
ti manmay li. 8 Nou enmen’'w télman, sé pa Bon
Nouvel Bondyé-a tousél nou té ba’'w, mé nou té

kontan pou kité jis zafé nou deyé pou lapétiw
paski ou té telman che pou nou. 9 Fwe ek se, ou
oblijé chonjé mannyé nou twavay wéd, mannyée
nou té lasé ko nou ka twavay oswé kon lajouné pou
nou pa té sa fe’'w dépansé lajan’'w asou nou paditan
nou té ka pwéché Bon Nouvel Bondyé-a ba'w.

10 Ou menm ansanm épi Bondyé wé mannye
nou té ka viv douvan'w ki kwe an Bondyé. Nou
fé tout bagay adan an mannye ki plé Bondyé, épi
adan an mannye ki dwet épi san fot. 11 Ou konnet
byen mannye nou twété zot chak, menm kon on
papa ka twété ich li. 12 Nou ankouwajé’'w, nou
konfoté’w épi nou té toujou plédé épi'w pou’'w sa
viv kalité lavi-a ki kay fé Bondyé plézi. Paski
sé Bondyé menm ki ka envité’'w pou vini anba
kondwit li épi pou asid épi'y le i kay kondwi ek
gwan pouvwa'y.

13 Fpila ni an 10t wézon pou nou toujou wimesyé
Bondyé ba’'w, paski 1é nou mennen konmisyon'’y,
ou kouté’y épi ou aksépte’y, pa kon pawol ki soti
an bouch moun mé kon pawol Bondyé, kon ou
sav vwéman 1 yé. Nou sav sé pawol Bondyé paski
Bondyé ka twavay fo andidan zot ki kwe an li.
14 Fwe nou, menm bagay-la ki wivé'w-la wivé
sé moun légliz Bondyé-a ki an Jézi Kwi-a an péyi
Joudiya. Ou soufé anba jan plas ou menm mannye
sé jan Joudiya-a soufe anba jan plas yo menm, sé
Jwif-la. 15 Sé Jwif-la té tjwé Senye Jézi Kwi épi sé
pwofeét-la ek yo pesikité nou. Yo pa ka plé Bondyé
pyes. Yo sé lelmi tout moun.

16 Yo té jis vlé doubout nou pou nou pa pwéché
bay sé moun-an ki pa Jwif-la konmisyon-an ki

kay chapé yo anba péché-a. An mannyeé sala tout
péché-a yo té toujou ka fé-a ja wivé an mizi-a koté
Bondyé pa sa sipoté’y anko, épi atjwelman waj
Bondyé désann anleé yo.

Pol Té Anvi We Sé Jan Légliz Tésalonnika-a Anko

17 Pou nou menm, fwe €k se, 1e nou té sépawé
épi’'w pou an ti tak tan, dwé pa an tjé nou mé an ko
nou, nou té mantjé’'w an pil épi sé pa ti anvi nou té
anvi we’'w anko. 18 Nou té vlé viwé koté’'w. Mwen
menm éséyé plizye fwa, mé Satan pa té ka kité nou
viwé. 19 Sé ou menm ki ban nou wézon pou nou
kontan kon nou ka eéspéyé ek konfyans jou-a Senye
Jézi kay viwé-a. Sé ou menm ki ban nou tje kontan
épi sé ou menm ki ban nou wézon pou nou lévé tet
nou ho douvan Senye Jézi Kwi lé i kay viwé anko.
20Vwéman sé ou menm ki ban nou satisfaksyon épi
sé ou menm Ki fé tjée nou kontan.

3

1 Kon sa, jan Teésalonnika, 1€ nou pa té sa espéyé
anko pou nou té tann nouveél ou, nou désidé pou
westé pa ko nou an vil Afenz 2 épi nou voyé fwe
nou Timofi koté’'w. Sé li ki ka twavay épi nou
bay Bondyé. I ka édé nou pwéché Bon Nouvel-
la konséné Jézi Kwi. Nou voyé’y pou’y sa ank-
ouwajé’'w épi pou’y sa édé’w pou kontiné kwe an
Senye Jézi Kwi 3 pou z0t pyés pa tounen deye le yo
ka pésikité zot kon sa. Ou konnét byen pesikasyon
sala sé plan Bondyé pou nou. 4 Paditan nou té
épi’'w toujou, nou té ja di'w an davans yo té kay
pésikité nou, épi kon ou sav byen, sé sa ki fet. >Sé
pou sa lé mwen pa té sa espéyé ankd pou mwen

té tann nouvel ou, mwen voyé Timofi we si zot
ka kontiné kwe an Jézi Kwi toujou. Mwen té pe
pou Denmou té tjenbé zot an zatwap li épi pou

tout twavay-la nou té fée anpami zot-la té pasé pou
anyen.

Timofi Mennen Bon Nouvel
6 Epi atjwelman Timofi ja déviwé vin jwenn nou
épi 1 mennen bon nouveél ban nou konséné man-
nyé zot ka kwe an Jézi épi mannyeé zot ni lanmityé
pou yonn a lot. I di nou zot toujou ka chonjé
nou €épi zot vlé wé nou menm kon nou vlé we zot.
7Kon sa fwe ek se, an tout twaka nou épi soufwans
nou, sa té ankouwajé nou lé nou tann mannye zot
kontiné ka kwe an Jézi Kwi. 8 Sé apwézan tjé nou
vini vivan anko paski ou jan Tésalonnika doubout
fo an lavi-a ou ka viv évek Senye Jézi-a. 9 Kon sa
apweézan nou pa sav ki mannyé pou nou di Bondyé
mesi paski sé 1i yonn ki konnét mannye tje nou
kontan pou lapéti'w. 10 Lajouné kon oswe nou ka
mandé’y épi tout tjé nou pou’y sa kité nou we'w
anko épi pou nou sa moutwé’w mannye pou'w sa

kontiné kwe pli fo an Senyeé-a.

Lapwiyé Pol Pou Légliz-la

11 Nou ka mandé Bondyé Papa nou menm,
ansanm evek Jézi Senye nou, pou ouvé chimen-an
ban nou pou nou sa vini wé'w. 12Epi nouka mandé
Senyé-a pou fé’'w ni pli lanmityé toujou pou yonn
a lot ek pou tout moun, menm kon lanmityé-a nou
ni ba ou-a.

13 An mannye sala i kay ba’'w kouway an tje'w
pou’'w sa viv pou li yonn, san fot douvan Bondyé

Papa nou le Senye Jézi kay vini épi tout sé moun-
an ki sa li-a.

4

Viv Pou Fé Bondyé Plézi

1Pou fini, fwe €k s¢, nou té moutwé zot mannye
pou viv an lavi ki ka ple Bondyeé, épi sé kon sa ou
ja ka viv vwé. Mé atjweélman nou ka di'w souplé,
ek nou ka mandé’w épi tout tjée nou an non Senye
Jézi Kwi pou'w sa viv pli meyé toujou, 2 paski ou
konnet tout sa nou té moutwé’w asou mannye
pou'w viv. Sé menm sé bagay-la Senye Jézi Kwi té
moutwé nou.

3 Mi sa Bondyé vlé pou zot: Sé pou zot viv on
lavi pou Bondyé yonn épi pa viv an pyes vyé lavi.
4 Tout nonm anpami zot sipozé konnet mannye
pou viv byen ék madanm yo adan an mannyeé ki
dwet douvan Bondyé épi adan an mannye ki san
wipwoch douvan 1ézom, 5 pa adan an mannye pou
satisfe sé dézilache-a kon sé moun-an ki pa konnet
Bondyé-a ka fe. ¢ An menm mannye-a pyes fwe pa
sipozé kasé tjé an lot fwe ni pwan sa ki pou fwe-a.
Noujadi'w saavan épi nou té veti'w ki Bondyé kay
pini sé moun-an ki ka fé sa-a. 7 Bondyé pa kwiyé
nou pou nou sa kouwivyélavimeé ikwiyé nou pou
nou viv an lavi ki pou Bondyé yonn. 8 Kon sa si
pyésonn pa fé sé bagay sala nou ka di zot-la, sé pa
nonm i kawidjekté mé i ka widjekté Bondyé menm
ki ban nou Lespwi’y.

9 La pa té ni pyes wézon pou mwen té ékwi'w
mannyé pou enmen sé fwé-a ki kwé an Jézi-a.

Bondyé menm té ja moutwé’w mannyé pou en-

men yonn a lot. 10 Epi sé sa ou ja fé pou tout sé
fweé ek sé-a ki toupatou an Masédonnya. Kon sa
fwe ék se, nou ka mandé’'w anko souplé, fé plis
toujou. 11 Sé pou'w viv lavi'w an wipo, pou'w sa
véyé zafe’'w ek pou’'w sa twavay wed pou achté sa
ou bizwen pou viv, kon nou ja di'w avan. 12 S¢é 1é
ou fe sé bagay sala moun ki pa kwe an Bondyé kay
wespékté’w épi ou pa kay dépan asou pyésonn pou
bagay ou bizwen.

Jézi Kwi Kay Vini

13 Fweé ek se, nou vlé'w konnét lavéwité-a
konséné sé moun-an ki ja mo-a. Nou pa vlé'w
pwan sa an lapenn, menm kon 1ézot moun ki pa
ka espéyé ek konfyans ki yo kay viv épi Bondyé
apwé yo mo. 14 Nou kwe Jézi mo épi i 1évé anko.
Epi nou kweé Bondyé kay mennen sé moun-an Ki
ja mo-a viwé ansanm épi Jézi Kwi paski yo té ka
kwe an 1i.

15 Sa nou ka moutwé'w la-a sé sa Senye-a di
nou. Nou ki ka viv jou-a Senye-a viwé-a pa kay
alé avan sé moun-an ki ja mo-a. 16 Senyé-a menm
kay désann soti an syel-la épi an gwo vwa ki ka
konmandé, nou kay tann vwa chéf nanj-lan, épi
twonpét Bondyé kay sonnen, épi sé mo-a ki té ka
kwe an Jézi-akaylévé avan. 17 Apwé sa, nou menm
ki ka viv an tan sala kay mouté ansanm épi yo an
nwaj-la pou nou alé jwenn Senye-a an 1ézé-a. Epi
sé kon sa nou kay épi Senyé-a pou tout tan. 18 Kon
sa ankouwajé yonn a 1ot épi sé pawol sala mwen
di'w-la.

S

Pwépawé Ko'w Paski Senyé-a Ka Vini

1 Fweé ék sé, mwen pa bizwen ékwi'w pou fe'w
konneét ki jou ni ki lé sé bagay sala kay fet. 20u
konneét byen jou-a Senye-a kay vini-an, i kay vini
menm kon an voleé ki ka vini lannwit. 3 Le moun
kay di, “Tout bagay ka alé byen, i panianyen mové
ka fét,” sé 1é sala san yo pa ka éspéyé, sé moun
sala kay jwenn ko yo détwi. Senye-a kay vini sibit
menm kon mal ka vini asou an madanm ki kay fe
an ti manmay, épi moun pa kay sa chapé. 4 Mé
ou menm, fwé mwen, ou pa ka viv kon moun ki
an nweseé pou jou sala vini anlé’w kon yon volé ka
vini san ou pa ka espéyé. > Nou tout sé moun ki ka
viv an klété, an gwan lajouné. Nou sé pa moun ki
ka viv an lannwit ében an nwese. ¢ Kon sa nou pa
sipozé domi menm kon 1ézot moun ki pa konnet
Bondyé, mé véyé ko'w ek tjenbé tét ou an plas. 7Sé
Osweé moun ka domi épi sé 0swe moun ka sou 8 mé
nou menm, nou sé moun ki ka viv lajouné épi nou
sipozé tjenbé sevel nou an plas. Menm kon an
solda ki kay alé an ladje ka ni bagay pou pwotékté
ko’y, menm mannye-a nou ki kwe an Jézi ni pou
pwotekté ko nou kont Denmou. Misé bagay-lanou
ni pou sévi pou pwotekté ko nou-an: Sé pou nou
sevi lanmityé-a nou ni pou Bondyé-a, épi lanmityé
pou léz0t moun, épi sé pou nou espéyé ek konfyans
ki Jézi kay vini chapé nou anba péché. ° Bondyé
pa té chwazi nou pou’y té fé nou soufé anba waj
li, mé i sové nou paski ]ézi Kwi Senyé nou mo pou
nou. 1°Tmo pounou pou’y té sa fé nou vivansanm
épi’y menm si nou mo ében menm si nou ka viv 1é

i kay witounen. 11 Sé pou sa ou ni pou ankouwajé
yonn a 1ot évek édé yonn a 1ot menm kon ou ka fe
apweézan.

Dényé Pawol Pol

12 Bon, nou ka mandé'w, fwe nou, pou'w sa
wespékté sé moun-an ki ka twavay wed anpami'w-
lan, sé moun-an Bondyé ja mété anho’'w-la pou sa
kondwi'w ek enstwi'w. 13Sé pou'w estimé yo an pil
épi enmen yo pou lapéti twavay-la yo ka fé-a. Epi
sé pou'w viv byen evek yonn a lot.

14 Epi nou ka mandé'w, fwe ek se, veti sé moun-
an ki fenyan-an, ankouwajé sé moun-an ki pe-a,
evek édé sé moun-an ki p’oko konnét bagay ki bon
ek bagay ki pa bon pou fe, épi sé pou'w ni pasyans
épi tout moun. 15Seé pou'w véyé pou pyesonn pa
wann an moun mal pou mal, mé sé pou'w toujou
fé bon bay yonn a 1ot ek bay tout moun.

16 Sé pou'w toujou ni tje kontan. 17 Toujou
pweédyé. 18 An tout bagay ki fet, di Bondyé meési
paski sé sa Bondyeé vlé pou ou ki ka swiv Jézi Kwi.

19 Pa anpéché Lespwi Bondyé twavay. 20 Le
an moun ka palé an konmisyon ki soti an
Bondyé, pa fé akonmsi konmisyon-an pa enpotan.
21 Egzanminé tout sé konmisyon-an byen. Tjenbé
sa ki bon 22 épi westé lwen tout movezté.

23Nou ka mandé Bondyé menm ki ban nou lapé
an tjé nou pou fe’'w viv ba li an tout mannye. Nou
ka pwédyé anko pou Bondyé sa tjenn léspwi'w, lam
ou épi ko'w san fot1e Senye Jézi kay vini. 24 Bondyé
ki kwiyé'w pou sa li-a kay fe sa ba’w paskii toujou
ka tjenbé pawol li.

25 Fwe ek sé, nou ka mandé’'w pou pwédyé ban
nou. 26 Epi di tout sé 1ézot fwe-a bonjou épi bo
yo kon moun ki ka viv bay Bondyé. 27 Mwen ka
mandé’w an non Senye-a pou li let sala bay tout sé
fwe-a.

28 Nou ka pwédyé pou lagwas Senye Jézi Kwi
toujou la épi'w.

